КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Коми Республикаын челядьлы искусство школаяс сӧвмӧдӧм

(2012-2014 вояс)» дінму уджтас вынсьӧдӧм йылысь

Россия Федерацияса Президентлысь Россия Федерацияса Федеральнӧй Собраниелы 2011 вося ӧшым тӧлысь 22 лунся Гижӧда шыӧдчӧм збыльмӧдӧм серти Россия Федерацияса Президентлӧн 2011 во ӧшым тӧлысь 26 лунся Пр-3884 тшӧктӧмъяс лыддьӧглӧн 7 пункт олӧмӧ пӧртӧм могысь Коми Республикаса Веськӧдлан котыр шуис:

1. Вынсьӧдны «Коми Республикаын челядьлы искусство школаяс сӧвмӧдӧм (2012-2014 вояс)» дінму уджтас (водзӧ — Уджтас) содтӧд серти.

2. Вӧзйыны Коми Республикаын кар кытшъяслӧн да муниципальнӧй районъяслӧн муниципальнӧй юкӧнъясса меставывса асвеськӧдлан органъяслы лӧсьӧдны да примитны челядьлы искусство школаяс сӧвмӧдӧм серти муниципальнӧй уджтасъяс.

3. Коми Республикаса олӧмӧ пӧртысь власьт органъяслы, кодъяс кывкутӧны Уджтаслысь мероприятиеяссӧ збыльмӧдӧмысь, котыртны Уджтаслысь мероприятиеяссӧ збыльмӧдан удж.

4. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Юралысьӧс вежысь В.В.Стахановлы.

5. Тайӧ шуӧмыс вынсялӧ сійӧс примитан лунсянь.

Коми Республикаса Юралысь                                                             В. Гайзер
Сыктывкар

2012 вося лӧддза-номъя тӧлысь 19 лун

248 №

ВЫНСЬӦДӦМА
Коми Республикаса Веськӧдлан котырлӧн 

2012 во лӧддза-номъя тӧлысь 19 лунся

248 №-а шуӧмӧн

«Коми Республикаын челядьлы искусство школаяс сӧвмӧдӧм 

(2012-2014 вояс)» 
КОМИ РЕСПУБЛИКАСА ДІНМУ УДЖТАС 

«Коми Республикаын челядьлы искусство школаяс сӧвмӧдӧм

 (2012-2014 вояс)» Коми Республикаса дінму уджтаслӧн
ПАСПОРТ

	Уджтас ним  
	-
	«Коми Республикаын челядьлы искусство школаяс сӧвмӧдӧм (2012-2014 вояс)» Коми Республикаса дінму уджтас (водзӧ – Уджтас) 

	Уджтас лӧсьӧдан подув      
	-
	Россия Федерацияса Президентлӧн Россия Федерацияса Федеральнӧй Собраниелы 2011 вося ӧшым тӧлысь 22 лунся Гижӧда шыӧдчӧм збыльмӧдӧм серти Россия Федерацияса Президентлӧн 2011 во ӧшым тӧлысь 26 лунся Пр-3884 тшӧктӧмъяс лыддьӧг;

Коми Республикаса Веськӧдлан котырлӧн 2012 во рака тӧлысь 27 лунся 105-р №-а тшӧктӧм;

	Уджтаслӧн Заказчик  
	-
	Коми Республикаса культура министерство 

	Уджтассӧ шӧр лӧсьӧдысь       
	-
	Коми Республикаса культура министерство

	Уджтас олӧмӧ пӧртысьяс
	-
	Коми Республикаса культура министерство,

Коми Республикаса йӧзӧс велӧдан министерство

	Уджтаслӧн шӧр  мог       
	-
	Культура да искусство юкӧнын челядьӧс содтӧд велӧдӧм сӧвмӧдӧм искусство сикасъяс серти уджсикасӧдз федеральнӧй канму корӧмъяс Коми Республикаын пыртӧм дырйи

	Уджтаслӧн могъяс
	-
	Коми Республикаын культура да искусство юкӧнын челядьлы содтӧд тӧдӧмлун сетан учреждениеяслысь инфраструктура бурмӧдӧм;

Енбиа да тӧлка челядьлысь позянлунъяс тӧдмалан да збыльмӧдан уджъяслысь окталун могмӧдӧм культура да искусство юкӧнын водзӧ вылӧ уджсикасӧ пырӧдчӧм могысь;

Коми Республикаын культура да искусство юкӧнын челядьлы содтӧд тӧдӧмлун сетан муниципальнӧй учреждениеясса специалистъяслысь уджтас серти тӧданторъяс бурмӧдӧм вылӧ условиеяс лӧсьӧдӧм

	Уджтас олӧмӧ пӧртан кадколастъяс
	-
	2012-2014 вояс

	Уджтас мероприятиеяссӧ сьӧмӧн могмӧдан мында да ӧшмӧсъяс
	-
	Уджтас олӧмӧ пӧртӧм вылӧ колӧ Коми Республикаса республиканскӧй сьӧмкудйысь 16 173,3 сюрс шайт, сы лыдын вояс серти:

2012 во –1 173,3 сюрс шайт;

2013 во – 7 500,0 сюрс шайт;

2014 во – 7 500,0 сюрс шайт

	Уджтаслӧн мога индикаторъяс (петкӧдластъяс)
	-
	Культура да искусство юкӧнын челядьлы содтӧд тӧдӧмлун сетан муниципальнӧй учреждениеяслӧн (водзӧ – челядьлы искусство школаяс) пай, кодъясӧс Уджтас серти могмӧдӧма торъя мога оборудованиеӧн да музыкальнӧй инструментъясӧн, Коми Республикаын челядьлы искусство школаяслӧн ӧтувъя лыдысь (прӧчент);

челядьлы искусство школаясын велӧдчысьяслӧн пай, кодъяс участвуйтӧны творчествоа вермасьӧмъясын, фестивальясын, выставкаясын, Коми Республикаын челядьлы искусство школаясын велӧдчысь челядьлӧн ӧтувъя лыдысь (прӧчент);

челядьлы искусство школаясын велӧдчысьяслӧн пай, кодъясӧс пыртӧма енбиа да тӧлка челядьӧс тӧдмалан мероприятиеясӧ, Коми Республикаын челядьлы искусство школаясын велӧдчысь челядьлӧн ӧтувъя лыдысь (прӧчент);

челядьлы искусство школаясын велӧдысьяслӧн пай, кодъяс кыпӧдісны квалификациясӧ Уджтас пытшкын, Коми Республикаын челядьлы искусство школаясын велӧдысьяслӧн ӧтувъя лыдысь (прӧчент);

челядьлы искусство школаяслӧн пай, кодъяс пӧртӧны олӧмӧ искусство сикасъяс серти уджсикасӧдз уджтасъяс федеральнӧй канму корӧмъяс подув вылын, Коми Республикаын челядьлы искусство школаяслӧн ӧтувъя лыдысь (прӧчент).


1. Мытшӧдлӧн аслыспӧлӧслун, кутшӧмӧс решитӧм вылӧ веськӧдӧма Уджтассӧ, тӧдчанлунсӧ донъялӧм да уджтаса-мога методӧн сійӧс решитны коланлунсӧ подулалӧм

Культура велӧдан учреждениеяслӧн уджалан подулӧн лоӧ 2008-2015 вояс вылӧ Россия Федерацияын культура да искусство юкӧнын велӧдӧм сӧвмӧдан концепция, кутшӧмӧс ошкӧма Россия Федерацияса Веськӧдлан котырлӧн 2008 во моз тӧлысь 25 лунся 1244-р №-а шуӧмӧн (водзӧ - Концепция).

Уджтассӧ лӧсьӧдӧма Россия Федерацияса Президентлӧн Россия Федерацияса Федеральнӧй Собраниелы 2011 вося ӧшым тӧлысь 22 лунся Гижӧда шыӧдчӧм збыльмӧдӧм серти Россия Федерацияса Президентлӧн 2011 во ӧшым тӧлысь 26 лунся Пр-3884 тшӧктӧмъяс лыддьӧг серти, Коми Республикаса Веськӧдлан котырлӧн 2012 во рака тӧлысь 27 лунся 105-р №-а шуӧм серти.

Художествоа велӧдан системаын медводдза тшупӧдӧн лоӧ челядьлы содтӧд тӧдӧмлун сетан сэтшӧм муниципальнӧй учреждениеясын велӧдӧм, кодъяс пӧртӧны олӧмӧ содтӧд велӧдан уджтасъяс искусствояс юкӧнын – челядьлы шылада, серпасасьны велӧдан, йӧктӧмӧ велӧдан школаясын да искусство школаясын (водзӧ - челядьлы искусство школаяс). Налысь удж котыртан аслыспӧлӧслуныс урчитсьӧ налӧн могъясӧн велӧдчан кадколастӧ торъялана искусство сикасъясӧ уна челядьӧс ӧтвылысь велӧдӧм серти, творчествоа уджӧ пыртӧмӧн найӧс эстетическӧя сӧвмӧдӧм серти да том ворсысьясӧс, серпасасьысьясӧс, йӧктысьясӧс да мукӧдӧс уджсикасӧ дасьтӧм серти.

Коми Республикаын 2012 вося тӧвшӧр тӧлысь 1 лун кежлӧ уджалӧ Россия Федерацияса культура министерстволӧн системаса 45 челядьлы искусство школа. «Велӧдчӧм йылысь» Россия Федерацияса Оланпасӧ вежсьӧмъяс пыртӧм йылысь» 2011 во лӧддза-номъяс тӧлысь 17 лунся 154-ФЗ №-а Федеральнӧй оланпас примитӧмкӧд йитӧдын челядьлы искусство школаяс вермӧны пӧртны олӧмӧ искусствояс юкӧнын уджсикасӧдз подув велӧдан уджтасъяс.

Искусствояс юкӧнын уджсикасӧдз подув велӧдан уджтасъяс пӧртсьӧны олӧмӧ енбиа челядьӧс ичӧт арлыдӧн торйӧдӧм могысь, лӧсьӧдны условиеяс найӧс художествоа велӧдӧм да эстетическӧя сӧвмӧдӧм вылӧ, бӧрйӧм искусство сикасын наӧн тӧдӧмлунъяс, кужӧмлунъяс да велаланторъяс босьтӧм вылӧ, творчествоа уджын асьнысӧ видлӧм вылӧ да велӧдан учреждениеясӧ пырӧм могысь найӧс дасьтӧм вылӧ, кутшӧмъяс пӧртӧны олӧмӧ искусствояс юкӧнын уджсикасӧ велӧдан уджтасъяс.

Котыртан форма серти став учреждениеыс лоӧ челядьлы содтӧд тӧдӧмлун сетан муниципальнӧй (асшӧрлуна/сьӧмкудъя) учреждениеясӧн.

Бӧръя 5 воӧн Коми Республикаын челядьлы искусствояс школаяслӧн лыдыс чиніс 8 единица вылӧ, ёнджыкасӧ учреждениеяс паськӧдӧм понда – искусство сикасъяс серти торъя школаяссӧ челядьлы искусство школаясӧ ӧтувтӧм понда либӧ торъя учреждениеяссӧ юкӧнъясӧн вежӧм.

45 челядьлы искусство школаяс пиысь 26 (57,8 прӧчент) лоӧны челядьлы шылада школаясӧн, 4 (8,9 прӧчент) – челядьӧс серпасасьны велӧдан школаясӧн, 15 (33,3 прӧчент) – уна искусство сикас серти челядьлы школаясӧн.

Челядьлы искусство школаяслӧн сӧвмӧмын шӧр мытшӧдъяс лыдӧ пырӧ учреждениеясса материально-техническӧй подувлӧн важмӧм, культура да искусство юкӧнын водзӧ вылӧ уджсикасӧ пырӧдчӧм могысь енбиа да тӧлка челядьлысь позянлунъяс тӧдмалан да збыльмӧдан окталуна мераяслӧн абутӧмлун, педагогическӧй, методическӧй да веськӧдлысь кадръяслӧн уджсикасын тырмытӧм тӧдӧмторъяс, искусствояс юкӧнын уджсикасӧдз содтӧд ӧтув велӧдан уджтасъяс сюрӧслӧн, тэчаслӧн да олӧмӧ пӧртан условиеяслӧн минимум дорӧ федеральнӧй канму корӧмъяс пыртӧм дырйи.

Челядьлы искусство школаяслӧн здание лыд, мый пыртӧма уджӧ 1970 воӧдз – 18 единица, 1970-2000 воясӧ – 29 единица, 2000 во бӧрын – 2 единица. Челядьлы искусство школаяслӧн 30 здание колӧ капитальнӧя дзоньтавны. Челядьлы искусство унджык школаын кольӧ тӧдчанаӧн оборудование выльмӧдан мытшӧд. Челядьлы искусство школаясын выль юкӧдъяс (керамика, компьютернӧй дизайн) восьтӧмкӧд йитӧдын кольӧ решиттӧмӧн торъя оборудование ньӧбны коланлун серти мытшӧд. Шылада инструменъяслӧн важмӧм фонд корӧ вежны 70 прӧчентысь унджык.

2011/2012 велӧдчан во заводитчӧм кежлӧ велӧдчысь лыд вӧлі 7876 морт, на пиысь 49 прӧчент челядьлы шылада школаясын (3860 морт), 8 прӧчент челядьлы серпасасьны велӧдан школаясын (630 морт), искусство школаясын 43 прӧчент (3386 морт). Велӧдчыны помалысь классъясын велӧдчысь лыд ставыс лои 981 морт.

Медъёнасӧ челядь воӧны фортепиано юкӧдӧ, кӧні велӧдчысь лыд велӧдчан во заводитчӧм кежлӧ (2010-2011 во) вӧлі 2326 морт (став велӧдчысь пиысь 29 прӧчент), художествоа юкӧдӧ – 1511 морт (19 прӧчент), йӧзкостса инструментъяс юкӧдӧ - 1396 морт (17 прӧчент).

7-9 прӧчент гӧгӧр воысь воӧ неуна вежласьӧны челядьлӧн радейтӧмъяс сьылан, йӧктан да везъя инструментъяс юкӧдъясын.

Медся этша велӧдчысьыс пӧльтӧмӧн ворсан да кучкалан инструментъяс юкӧдъясын (2 прӧчент), декоративно-прикладнӧй искусство юкӧдын (1,4 прӧчент), театр юкӧдын (0,4 прӧчент).

Коми Республикаын лӧсьӧдӧма некымын мероприятие енбиа да тӧлка челядьӧс тӧдмалӧм могысь, челядьлы искусство школаясын велӧдчысьясӧс вылын тшупӧда бӧртасъяс шедӧдӧм вылӧ ышӧдӧм могысь. Пыр нуӧдсьӧны республиканскӧй да дінмукостса творчествоа мероприятиеяс: Йӧзкостса везъя инструментъяс вылын ворсысьяслӧн С.И.Налимов нима дінмукостса вермасьӧм, Джаз шылад серти дінмукостса фестиваль, «Сьыланкывкӧд коля» ӧнія коми сьыланкыв серти челядьлӧн дінмукостса фестиваль, Содтӧд велӧдан учреждениеясса ворсан юкӧдъясын велӧдчысьясӧн Я.С.Перепелица нима «Том енбиаяс» дінмукостса вермасьӧм, «Мир, кӧні ми олам» челядьлӧн да том йӧзлӧн творчествоа республиканскӧй восьса вермасьӧм да с.в.

Быд во мынтыссьӧны стипендияяс «Коми Республикалӧн асэмбуралӧмӧ пырысь вылыс тшупӧда уджсикасӧ велӧдан учреждениеясын либӧ шӧр тшупӧда уджсикасӧ велӧдан канму учреждениеясын велӧдчысьяслы, шӧр велӧдан учреждениеясын да содтӧд велӧдан учреждениеясын велӧдчысь (быдтан) челядьлы торъя стипендияяс йылысь» Коми Республикаса Веськӧдлан котырлӧн 2007 во йирым тӧлысь 24 лунся 248 №-а шуӧм олӧмӧ пӧртӧм серти.

Такӧд ӧттшӧтш ӧнія условиеяс дырйи енбиа да тӧлка челядьлысь позянлунъяс тӧдмалан да збыльмӧдан уджъяслысь окталун могмӧдӧм вылӧ культура да искусство юкӧнын водзӧ вылӧ уджсикасӧ пырӧдчӧм могысь, велӧдчан, творчествоа уджын вылыс тшупӧда бӧртасъяс шедӧдӧм вылӧ челядьлы искусство школаясын велӧдчысьясӧс ышӧдӧм могысь колӧ лӧсьӧдны да збыльмӧдны содтӧд мераяс да мероприятиеяс.

Челядьлы искусство школаясын кадръяс тэчасыс сулалӧ оз зумыда: уджалысь лыд вочасӧн чинӧ, налӧн велӧдчан тшупӧдыс лэччӧ. Велӧдчӧмлысь ногтуй могмӧдӧм вылӧ колӧ бурмӧдны челядьлы искусство школаясса кадръяслысь квалификация тшупӧд кыпӧдан система.

 Искусствояс юкӧнын уджсикасӧдз содтӧд ӧтув велӧдан уджтасъяс сюрӧслӧн, тэчаслӧн да олӧмӧ пӧртан условиеяслӧн минимум дорӧ федеральнӧй канму корӧмъяскӧд йитӧдын тӧдчымӧн вынсялӧ коланлун культура да искусство юкӧнын содтӧд велӧдчӧмлысь сюрӧссӧ выльмӧдӧмын,  челядьлы искусство школаясса кадръяслысь уджсикаса тӧданторъяс бурмӧдӧмын.

Уджтассӧ веськӧдӧма медшӧр могъяс решитӧм вылӧ, кутшӧмъяс лӧсялӧны Коми Республикаӧс социально-экономическӧя совмӧдан могъяслы.

Уджтасса мероприятиеяс артмӧдчӧны Концепциялӧн да «Россияса культура (2012-2018 вояс)» федеральнӧй торъя мога уджтаслӧн, кутшӧмӧс вынсьӧдӧма Россия Федерацияса Веськӧдлан котырлӧн 2012 во рака тӧлысь 3 лунся 186 №-а шуӧмӧн, стратегическӧй могъяскӧд татшӧм нырвизьяс серти:

художествоа велӧдан да культура да искусство юкӧнын кадръяс дасьтан система бурмӧдӧм, кутшӧм лӧсялӧ Россияса медбур школаяслысь традицияяс видзан могъяслы да ӧнія кадлӧн корӧмъяслы,

челядьлы искусство школаяс коланаторъясӧн могмӧдӧм да бурмӧдӧм, культура велӧдан учреждениеяслысь материальнӧй подув бурмӧдӧм да сӧвмӧдӧм, искусстволысь ӧнія выль сикасъяс сӧвмӧдӧм могысь кадръяс дасьтӧм.

2. Уджтаслӧн шӧр мог да могъяс

Уджтаслӧн шӧр могӧн лоӧ культура да искусство юкӧнын челядьӧс содтӧд велӧдӧм сӧвмӧдӧм искусство сикасъяс серти уджсикасӧдз федеральнӧй канму корӧмъяс Коми Республикаын пыртӧм дырйи.

Индӧм шӧр мог збыльмӧдӧм вылӧ колӧ решитны татшӧм могъяс:

Коми Республикаын культура да искусство юкӧнын челядьлы содтӧд тӧдӧмлун сетан учреждениеяслысь инфраструктура бурмӧдӧм;

енбиа да тӧлка челядьлысь позянлунъяс тӧдмалан да збыльмӧдан уджъяслысь окталун могмӧдӧм культура да искусство юкӧнын водзӧ вылӧ уджсикасӧ пырӧдчӧм могысь;

Коми Республикаын культура да искусство юкӧнын челядьлы содтӧд тӧдӧмлун сетан муниципальнӧй учреждениеясса специалистъяслысь уджтас серти тӧданторъяс бурмӧдӧм вылӧ условиеяс лӧсьӧдӧм.

3. Уджтас олӧмӧ пӧртан кадколастъяс

Уджтас олӧмӧ пӧртан кадколаст -
 2012-2014 вояс.

4. Уджтасса мероприятиеяслӧн система

	д/в

№ 
	Уджтасса мероприятиелӧн ним
	Мероприятие збыльмӧдан кадколаст (во)
	Коми Республикаса республиканскӧй сьӧмкудйысь сьӧмӧн могмӧдан мында

 (сюрс шайт)
	 Сьӧмкудйысь сьӧм босьтысьяс (кывкутысь збыльмӧдысьяс)

	
	
	
	
	

	
	
	
	ставыс  
	сы лыдын вояс серти
	

	
	
	
	
	2012
	2013
	2014
	


	1
	2
	3
	4
	5
	6
	7
	8

	I. Коми Республикаын культура да искусство юкӧнын челядьлы содтӧд тӧдӧмлун сетан учреждениеяслысь инфраструктура бурмӧдӧм

	

	1.
	Культура да искусство юкӧнын челядьлы содтӧд тӧдӧмлун сетан муниципальнӧй учреждениеяслысь велӧдчан, материально-техническӧй подув ёнмӧдӧм
	2012-2014
	9 267,0
	0,0
	4 752,0
	4 515,0
	Коми Республикаса культура министерство

	2.
	Коми Республикаын культура да искусство юкӧнын челядьлы содтӧд тӧдӧмлун сетан муниципальнӧй учреждениеяслысь зданиеяс капитальнӧя дзоньтавны коланлун серти мониторинг


	2012-2013
	0,0
	0,0
	0,0
	0,0
	Коми Республикаса культура министерство

	3.
	Искусство сикасъяс серти уджсикасӧдз уджтасъяслӧн минимум дорӧ федеральнӧй канму корӧмъяс серти культура да искусство юкӧнын содтӧд велӧдчӧмлысь сюрӧссӧ выльмӧдӧм  
	2012-2014
	0,0
	0,0
	0,0
	0,0
	Коми Республикаса культура министерство,
Коми Республикаса йӧзӧс велӧдан министерство

	4.
	Искусство сикасъяс серти  уджсикасӧдз уджтасъяслӧн минимум дорӧ федеральнӧй канму корӧмъяс олӧмӧ пӧртӧм могысь эксперимент нуӧдан площадкаяс лӧсьӧдӧм культура да искусство юкӧнын челядьлы содтӧд тӧдӧмлун сетан юрнуӧдысь муниципальнӧй учреждениеяслӧн подув вылын
	2012-2014
	790,0
	80,0
	355,0
	355,0
	Коми Республикаса культура министерство

	 
	 I юкӧдув серти ставыс
	 
	10 057,0
	80,0
	5 107,0
	4 870,0
	 

	II. Енбиа да тӧлка челядьлысь позянлунъяс тӧдмалан да збыльмӧдан уджъяслысь окталун могмӧдӧм культура да искусство юкӧнын водзӧ вылӧ уджсикасӧ пырӧдчӧм могысь

	5.
	Енбиа да тӧлка челядьӧс тӧдмаланногъяс сӧвмӧдӧм
	2012-2014
	1 980,00
	580,00
	700,00
	700,00
	Коми Республикаса культура министерство

	6.
	Челядьлы содтӧд тӧдӧмлун сетан учреждениеясын велӧдчысьяслы торъя стипендияяс индӧм да мынтӧм 
	2012-2014
	94,50
	31,50
	31,50
	31,50
	Коми Республикаса культура министерство

	7.
	Коми Республикаын культура да искусство юкӧнын челядьлы содтӧд тӧдӧмлун сетан муниципальнӧй учреждениеяслысь велӧдчан, методикаа да творчествоа удж серти юӧра ресурс (даннӧйяс база) лӧсьӧдӧм да сӧвмӧдӧм
	2012-2014
	707,30
	71,80
	285,00
	350,50
	Коми Республикаса культура министерство

	8.
	Коми Республикаын культура да искусство юкӧнын челядьлы содтӧд тӧдӧмлун сетан муниципальнӧй учреждение тӧдмалӧм могысь вермасьӧм котыртӧм да нуӧдӧм
	2012-2014
	240,00
	0,00
	120,00
	120,00
	Коми Республикаса культура министерство

	 
	II юкӧдув серти ставыс
	 
	3 021,80
	683,30
	1 136,50
	1 202,00
	 

	III. Коми Республикаын культура да искусство юкӧнын челядьлы содтӧд тӧдӧмлун сетан муниципальнӧй учреждениеясса специалистъяслысь уджтас серти тӧданторъяс бурмӧдӧм вылӧ условиеяс лӧсьӧдӧм 

	9.
	«Йӧзкостса творчество да квалификация кыпӧдан шӧрин» канму асшӧрлуна учреждение бердын методика юкӧн лӧсьӧдӧм да Коми Республикаын культура да искусство юкӧнын челядьлы содтӧд тӧдӧмлун сетан муниципальнӧй учреждениеяслысь уджсӧ юӧра-методикаа могмӧдӧм серти система сӧвмӧдӧм
	2012-2014
	2 194,5
	410,0
	856,5
	928,0
	Коми Республикаса культура министерство

	10.
	Культура да искусство юкӧнын челядьлы содтӧд тӧдӧмлун сетан коланлунъяс серти Республиканскӧй, дінмукостса, войтыркостса конференцияяс, семинаръяс, гӧгрӧс пызанъяс котыртӧм, нуӧдӧм да Коми Республикаын культура да искусство юкӧнын челядьлы содтӧд тӧдӧмлун сетан муниципальнӧй учреждениеясса специалистъяслысь участвуйтӧмсӧ могмӧдӧм
	2012-2014
	900,0
	0,0
	400,0
	500,0
	Коми Республикаса культура министерство

	 
	III юкӧдув серти ставыс
	 
	3 094,5
	410,0
	1 256,5
	1 428,0
	 

	 
	 Уджтас серти ставыс 
	 
	16 173,3
	1 173,3
	7 500,0
	7 500,0
	 

	
	
	
	
	
	
	
	


5. Уджтассӧ ресурсъясӧн могмӧдӧм

Уджтас олӧмӧ пӧртӧм вылӧ колӧ Коми Республикаса республиканскӧй сьӧмкудйысь 16 173,3 сюрс шайт, сы лыдын вояс серти:

2012 во –1 173,3 сюрс шайт;

2013 во – 7 500,0 сюрс шайт;

2014 во – 7 500,0 сюрс шайт.

6. Уджтаслӧн виччысяна сьӧмкудъя, экономическӧй да социальнӧй окталун донъялӧм.

Уджтаслӧн мога индикаторъяс (петкӧдласъяс)

Уджтаслысь мероприятиеяс збыльмӧдӧм сетас позянлун шедӧдны татшӧм шӧр бӧртасъяс:

кыпӧдны челядьлы искусство школаясын культура да искусство юкӧнын челядьлы содтӧд тӧдӧмлун сетӧмлысь ногтуй;

 ёнмӧдны челядьлы искусство школаясын велӧдчан да материально-техническӧй подув;

содтыны челядьлы искусство школаясын велӧдчысьяслысь лыд да ышӧдны велӧдчысьясӧс вылыс тшупӧда бӧртасъяс шедӧдӧм вылӧ да творчествоа специальносьтъяс пӧвстысь аслыныс уджсикас бӧрйӧм вылӧ;

могмӧдны юкӧнъяс серти уджсикасӧ велӧдан уджлысь вежласьтӧмлунсӧ да кадръяс выльмӧдӧмсӧ;

отсавны Коми Республикаса олысьясӧс эстетическӧя сӧвмӧдӧмын, сы лыдын кывзысьяслысь да видзӧдысьяслысь дасьтӧм да ыштысь аудитория быдтӧмын.

Уджтаслӧн мога индикаторъяслӧн (петкӧдласъяслӧн) вежласьӧм

Уджтаслысь могъяс збыльмӧдан окталун донъялӧм пӧртсьӧ олӧмӧ  татшӧм мога индикаторъяслӧн (петкӧдласъяслӧн) подув вылын:
	д/в

№ 
	Индикаторлӧн (петкӧдласлӧн)

ним
	Вежласянног, сы лыдын вояс серти

	
	
	2011во (донъялӧм)
	2012 во (водзвыв висьталӧм)
	2013 во (водзвыв висьталӧм)
	2014 во (водзвыв висьталӧм)


	1
	2
	3
	4
	5
	6

	I. Коми Республикаын культура да искусство юкӧнын челядьлы содтӧд тӧдӧмлун сетан учреждениеяслысь инфраструктура бурмӧдӧм

	1.
	Челядьлы искусство школаяслӧн пай, кодъясӧс Уджтас серти могмӧдӧма торъя оборудованиеӧн да шылада инструментъясӧн, Коми Республикаын  челядьлы искусство школаяслӧн ӧтувъя лыдысь (прӧчент)
	0
	0
	65
	100

	II. Енбиа да тӧлка челядьлысь позянлунъяс тӧдмалан да збыльмӧдан уджъяслысь окталун могмӧдӧм культура да искусство юкӧнын

 водзӧ вылӧ уджсикасӧ пырӧдчӧм могысь

	2.
	Челядьлы искусство школаясын велӧдчысьяслӧн пай, кодъяс участвуйтӧны творчествоа конкурсъясын, фестивальясын, выставкаясын, Коми Республикаын  челядьлы искусство школаясын велӧдчысьяслӧн ӧтувъя лыдысь (прӧчент)
	4
	4,3
	5
	7,5

	3.
	Челядьлы искусство школаясын велӧдчысьяслӧн пай, кодъясӧс Уджтас серти пыртӧма енбиа да тӧлка челядьӧс тӧдмалӧм могысь мероприятиеясӧ, Коми Республикаын  челядьлы искусство школаясын велӧдчысьяслӧн ӧтувъя лыдысь (прӧчент)
	0
	3,0
	4,3
	5

	III. Коми Республикаын культура да искусство юкӧнын челядьлы содтӧд тӧдӧмлун сетан муниципальнӧй учреждениеясса специалистъяслысь уджтас серти тӧданторъяс бурмӧдӧм вылӧ условиеяс лӧсьӧдӧм 

	4. 
	Челядьлы искусство школаясын велӧдысьяслӧн пай, кодъяс кыпӧдісны квалификациясӧ Уджтас серти, Коми Республикаын  челядьлы искусство школаясын велӧдысьяслӧн ӧтувъя лыдысь (прӧчент)
	0
	15,2
	17,7
	20

	5. 
	Челядьлы искусство школаяслӧн пай, кодъяс збыльмӧдӧны искусствояс юкӧнын уджсикасӧдз уджтасъяссӧ  федеральнӧй канму корӧмъяс подув вылын, Коми Республикаын  челядьлы искусство школаяслӧн ӧтувъя лыдысь (прӧчент)
	0
	4
	15
	32


7. Веськӧдлан да контроль система

Коми Республикаса культура министерство, коді лоӧ Уджтас заказчикӧн, пӧртӧ олӧмӧ:

Уджтаслысь мероприятиеяс збыльмӧдӧм;

Уджтас збыльмӧдӧм бӧрся контроль да сыӧн веськӧдлӧм;

Уджтас збыльмӧдӧм мунанног серти мониторинг да урчитӧм пӧрадок серти сійӧс олӧмӧ пӧртӧм йылысь юӧръяс да отчётъяс дасьтӧм;

Уджтасӧ вежсьӧмъяс дасьтӧм да пыртӧм; 

Уджтас збыльмӧданног бурмӧдӧм;

Коми Республикаса республиканскӧй сьӧмкудйысь сьӧмсӧ, мый индӧма Уджтас збыльмӧдӧм вылӧ, окталуна да торъя мог вылӧ видзӧм бӧрся, сыӧн урчитӧм мероприятиеяссӧ ас кадӧ да тырвыйӧ збыльмӧдӧм бӧрся контроль.
Уджтаслӧн вынсьӧдӧм текст, Уджтас збыльмӧдӧм мунанног йылысь юӧр инавсьӧ Коми Республикаса культура министерстволӧн официальнӧй сайтын «Ӧтуввез» юӧртан-телекоммуникация везйын.
Вуджӧдіс Хазова Е. В. – 17 505 пас.
